








Egunkaria |

eguena | 2002ko martiaren 21a

6 BIZKAIA

MARKINA-XEMEIN. Ekologistek derrigorrezkoa ikusten dabe naturearen babesa ziurtatzea

Garapen orekatuaren alde

Ekozainek alegazinoa aurkeztu deutso industrialdean egindako lur izendapen aldaketeari

Lore Bengoetxea |

Markina-Xemeingo Ekozain
talde ekologisteak alegazinoa
aurkeztu dau Udalak Kareaga
industrialdean lurren izendape-
na aldatzeko hartutako eraba-
giaren kontra. Ekozainekoen
berbetan, «industrialdearen ga-
rapena naturearen babesagaz
bat etorri behar da».

Kareaga industrialdearen ga-
rapenaren bigarren fasea egin
ahal izateko, hariztia egoan le-
kuko lurrak industrialak izatera
pasau dira. Erabagiagaz gora jo
dau Ekozainek, alegazinoak
aurkezteko zabaldu dan hilabe-
teko epearen barruan, Karmelo
Jaio taldekideak esan dauenez.

«Industrialdea garatzeko de-
rrigorrezkoa da naturea babes-
tear, adierazo dau Jaiok. Dino-
anez, naturea zaintzen daben
arauak egon badagoz. «Admi-
nistrazinoak bete egin beharko
leukez, eta danon irudi izan,
baina Udala ez da gai izan bate-
ragarritasun hori topetako».

Gernika-Markina iraganbide-
aren ganean Aldundiak eginda-
ko txostenagaz bat datoz. Hel-
buru honeek jasoten ditu: espe-
zien ustiapen jarraikia eta
ekosistemea bermatzea, eta le-
hengora bihurtu eta hobetzea;
ekosistema naturalen eta paisa-
jearen bariedadea eta ezauga-
rriak zaindu eta babestea; eta
landaretzea zaintzea, batez be
basoak eta erreka baztarrak.

Hariztia babestuta egoala ja-
soten dauen txostena eskatu
deutsie Aldundiari. «Urregarai
SLri zigorra ipiniko deutsiela
erantzun deuskue, baina hariz-
tia babesteko neurriak hartuko

dituenik ez dau esateny, argitu
dau.

Proposamenak

Kareagako hariztia zelan geldi-
tu zan ikusita, proposamen
batzuk egin ditue, «industria
garapena eta naturearen zain-
tzea bateragarri izan daiezan».
Batetik, hariztia egoan lekuko
landalur kalifikazinoa lehengo
moduan mantentzea eskatu
dabe, hau da, baserri lurrak iza-
ten jarraitu daiala; bestetik,
basoa berreskuratzea, eta
horrek eragindako gastuak
Urregarai SLren kontura izatea;

eta, hirugarren, Udalak espazio
hori erostea eta promotoreei
futbol zelaian eregiteko eskubi-
deak emotea.

«Planteamendua logikoa da,
inguruaren ezaugarriekin bat
datorrena, oraindino gehiago
kontuan hartuta Kareagako
kirol guneak behin-behineko
izaerea daukana», dino Jaiok.
Ekozainekoaren ustez, «leku
horretan, gaur egun, anarkia
hutsa dago lurraren antolakun-
tzeari jagokonez. Toki berean
kiroletarako, baserri jarduere-
tarako eta industriarako diran
lurrak batzen dira».

Alegazinoa sartuta, futbol
zelaiarentzat kokapen barria
bilatzeko prozesua bizkortu
egin nahi dabe, «bestela be
markinarrek leku aproposagoa
emotea eskatzen dabe eta.
Berrantolaketa egokia egin
ezkero, herrira ekarriko litzate-
ke», adierazo dau ekologisteak.
Aldaketa honeek eta Kareagan
garatu nahi dan industrialdea
bat datoz bere ustez. «Ganera,
hariztia berreskuratzeak inguru
horretan astialdiagaz lotuta
egin nahi daben gunea edertzea
ekarriko leuke», nabarmendu
dau Karmelo Jaiok.

Ekozainek Kareaga eta inguruak «ondo» berrantolatzeko proposamenak egin ditu.

LEKEITIO. Ondarroak be hartuko dau parte

Resurreccion Maria de Azkue
ikastoleak antolatuko dau

2003ko Ibilaldia

LB. |

Lekeition egingo da 2003ko
Ibilaldia. Holan erabagi eben
joan dan astean Bizkaiko Ikas-
tolen Alkarteko Artezkaritzea-
ren batzarrean. Beharra onda-
rrutarrekin batera egingo dabe.

Ikastolen aldeko ekitaldia
1983an ospatu zan lehenengoz
Lekeition. Handik hamar urte-
ra, Ondarroako Zubi Zahar

ikastoleak hartu eban ardurea,
ikastetxearen 25. urteurrenaren
barruan, eta lekeitiarrak izan zi-
tuan laguntzen.

Datorren urtean Lekeition
izango dan ekitaldian be alka-
rregaz egingo dabe beharra he-
rri bietako ikastolek. Gurasoak
eta irakasleak laster hasiko dira
2003ko ekitaldiaren inguruan
ekimenak prestatzen. «Behar
asko dago egitekon, dinoe.

BERRIATU

Berzikletako ontziak: Udaletxean
zamarrak eta plastikoak bereizteko ontzi
bereziak banatzen dihardue.

EHNA eskatzeko aukerea: Euskal
Herriko Nortasun Agiria egin nahi dabenek
apirilaren 15era orduko egin behar dabe
eskaerea. Argazki bi eta bankuko kontu
zenbakia eroan behar dira. Beste gauza
guztiak Udaletxean bertan egingo
deutsiez.

LEKEITIO

Behargintza: Lekeitioko Udalak
administraria behar dau Behargintza
bulegoan beharra egiteko. Gitxienez,
Lanbide Heziketako bigarren mailea
eukitea eskatzen dabe. Izena apirilaren
8rako emon behar da.

MARKINA-XEMEIN

Mendi urteerea: Ipurbeltz taldeak
Aralarrera mendi urteerea eta bazkaria
antolatu dauz hilaren 24rako. |lzena Rosi
jatetxean emon behar da.

ONDARROA

Eskolarteko olinpiadak: Lea-Artibaiko
Amankomunazgoak antolatuta,
eskolarteko XIII. olinpiadak izango dira
gaurtik aurrera Ondarroan. Gaur, DBH 1
eta DBH 2ko ikasleek alkar ezagutu eta
hainbat kirol egingo ditue.
Tanborradea: Bagilaren 23rako euskal
selekzinoaren aldeko tanborradea antolatu
dabe. Izena ikastetxeetan emon behar da,
hilaren 15a baino lehen. Entsaiuak 19an
izango dira.

Astilleruko aparkalekua: Izena
emoteko epea hilaren 15era arte egongo
da zabalik.

LABURREAN

ONDARROA

Ume, gazte

eta famili hezkuntzako
esku-hartze egitaraua
aztertuko dabe

Gaurko Udalbatzarrean,
Lea-Artibaiko Amankomu-
nazgoak aurkeztu dauen
ume, gazte eta famili hez-
kuntzazko esku-hartze egita-
raua aztertuko dabe. Beste
alde batetik, mozinoak euki-
ko ditue esku artean. Beste
gauza batzuen artean, Eus-
kal Herritarrok taldeak pre-
soen aldeko baraualdia eta
itxialdia egitea proposatuko
dau Udaletxean, asteburura-
ko. Gaurko Dbatzarra
19:30ean izango da.

ETB Andra Mari elizan
egongo da
Aste Santuan

Euskal telebistako kamarak
Andra Mari eliza nagusian
izango dira Aste Santuan. Ja-
kinarazo dabenez, eguen eta
bariku santuko meza nagu-
sietako irudiak hartuko di-
tue, eta baita Pazko domeka
eguerdiko mezea be. Elizki-
zunetan, elizako koroak eta
Antiguako Ama abesbatzak
kantauko dabe.

ETXEBARRIA

‘Zuberoa garatzen’
proiektuaren
aurkezpena egingo dabhe

Bihar berbaldia izango da
Etxebarrin, Udalbiltzak Zu-
beroa garatzen izenagaz bul-
tzatzen daben proiektua aur-
kezteko. Bertan, Udalbiltza-
ko ordezkari bat egongo da,
asmoen ganean etxebarrita-
rrek euki ahal dituen zalan-
tzak argitzeko. Ekitaldia
Udaletxeko batzar gelan
izango da, 21:00etatik aurre-
ra. Antolatzailea Zuberoa
Garatzen topagunea da.

LEKEITIO

Kepa Junkeraren
emonaldirako sarrerak
saltzen jarri ditue

Lekeitioko Udalak hile hone-
tarako antolatu dauen eki-
menen barruan, Kepa Jun-
keraren kontzertua dago. Ar-
tisteak Maren diskoaren
aurkezpena egingo dau hila-
ren 30ean Santi Brouard ki-
roldegian, 22:00etan. Ber-
tan, lekeitiarrak eta Aste
Santuan hara joandako bisi-
tariak batuko dira. Sarrerak
leku honeetan erosi leitekez:
Udaletxean, Aralde liburu
dendan eta Ioar, Guzurmen-
di eta Tia Fran tabernetan.
Aurretik erosi ezkero, zortzi
euro ordaindu behardira, eta
bertan, hamar.

DURANGALDEA. «Boterean dagozan eredu kontsumitzaileak garatzen dihardue», dinoe

Aitziber Basauri |

Durangalderako eskualde ere-
du «orekatuagoa» garatu gura
dau Batasunak. «Erreferente lez
pertsonak hartuko dauzan es-
kualde eredu bat; eta ez interes
ekonomikoetan oinarritua». Bi-
de horretatik, Durangaldeko
herri eta udaletxeetan, «ezta-
baidarako espazioak» zabaltzea
daukie helburu. Horixe azaldu
dabe Jabier Arbeok eta Sabin
Barajuenek, hurrenez-hurren,
Durangoko eta Berrizko Bata-
suneko bozeroaleek.

Arbeoren berbetan, «oso ar-
duratuta gagoz Durangaldean
— eta Euskal Herrian be bai—
nagusitzen diharduen ereduaz.
Durangaldean boterea daukien
eredu kontsumitzailea garatzen
dihardue, abiadura handiko
erritmoan oinarritua». AHT,
Boroako Zentral Termikoa,
azalera handiko saltokiak eta
Oizko parke eolikoa aitatu da-
bez, besteak beste.

Hainbat behar esparru

Batasunaren ustean, «posible
da beste Durangalde bat»; bide
horretatik hainbat arlotan egin
behar dala behar dinoe. «Ezin
deutsagu lehentasuna makro-
proeiktuei emon, eta herrita-
rren bizitza 2. planu batera albo-
ratu. Ingurumena babestu be-
har da», dino Arbeok. «Ikus-
puntu ekonomikotik potentzial
handia izan ez arren, nekazari-
tzea, abeltzaintzea... mimatu
behar doguz. Halan, oreka eko-
nomikoa, kulturala eta ekologi-
koa lortuko doguz eta. Horrek
lotura estua dauka, ganera, he-
rritarren bizi-kalidadeagaz eta
osasun kolektiboagaz». Era be-
rean, saltoki handiei aurre egite-
ko era bat dala nabarmendu
dau. Gai horri lotuta, Durangal-
deko hiltegia mantentzearen
«garrantzia» azaldu dau.

Eskualderako eredu
«orekatuagoa» gura dauela
adierazo dau Batasunak

«Eztabaidarako espazioak» zabaldu gura dauz herri guztietan

AITZIBER BASAURI

Jabier Arbeo eta Sabin Barajuen Batasuneko zinegotziak Durangon eta Berrizen, hurrenez hurren.

«Arau Subsidiarioak dira herri-
ereduagaratzekotresnea»

Herri txikien garapena bultza-
tzeari be preminazkoa deritxo
Batasunak, «orekea» lortzeko; «
alkarlana eta alkartasuna susta-
tuz, zerbitzuak deszentralizatu
behar dira». Era berean, herrie-
tan garatu gura dan eredua di-
seinetako « bitartekari minimo-
ak» jarri behar dirala uste dau.
«Arauotan marketan da zein
eredu garatu. Trafiko arazoa ga-
rrantzitsua da herrietan, adibi-
dez; hori konpontzeko tresnea

dira Arau Subsidiarioak». Gizaki
guztien «oinarrizko eskubidea»
izan behar da etxebitzea lortzea
Batasunaren ustez. «Arlo horre-
tan konpromisoak hartu behar
dira; eta Udalek interbentzino
zuzena egin behar dabe. Hau
da, lurrak eskuratu politika ze-
hatzak garatzeko, eta etxe so-
zialak, babesekoak edo aloka-
tuak eskaintzeko».

Enpleguari jagokonez, beha-
rraren eta aberastasunaren ba-
naketea oinarrizkoa da Batasu-
naren ustean; eta garrantzitsua
deritxo eskualderako garapen

IURRETA. ‘Bakixao’, ‘Arriandi’ eta ‘Oromifio’ dira proposatutako izen barriak

Kofradiak izentetako Hizkuntz
Politika Sailordetik egindako

proposamenak ez dahez onartu

AB.|

Iurretako auzoen ganeko izen-
dapenei jagokonez, Jaurlaritza-
ko Hizkuntza Politika Sailorde-
tzak egindako proposamena ez
dau onartu [urretako Udalak.
Orain arteko izena mantenduko
dabe Iurretako kofradiek.
Hizkuntz Politika Sailorde-
tzak Fauste, San Marco eta San-
ta Mafia kofradien izendapenei
jagokonez aurkeztu dauz alda-
ketak Udalean. Bakixa eta Faus-

te auzoak hartzen dituan ‘Faus-
te’ kofradia ‘Bakixao’ izentetea
gomendatu dau.

‘Arriandi’ eta ‘Oromiiio’
proposatu dahez

Artatza, Oromifio eta San Mar-
co auzoak osotzen daben kofra-
diari ‘Oromifio’ deitzea be pro-
posatu dabe, ‘San Marco’ kofra-
dia deitu beharrean. Azkenik,
Arriandi, Gaztafiatza eta Santa
Maria auzoek osotutako ‘Santa
Maiia’ kofradiaizentetako ‘Oro-

mifio’ erabiltea proposatu dau
Hizkuntz Politika Sailordetzak.

Halandabe, Udalak ez dauz
proposamenok onartu. Beraz,
orain arteko izenagaz jarraitu-
ko dabe kofradi horreek; hau
da, ‘Fauste’, San Marco’ eta
‘Santa Mafa’. Iurretako gane-
rako kofradien izendapenari
jagokonez, Jaurlaritzako Hiz-
kuntz Politika Sailordetzak
egindako proposamena bat
dator Udalak berak onartutako-
agaz.

Beste alde batetik, Julio Mar-
tinezek hartu barri dau alderdi
sozialistearen ordezkaritzea
lurretako Udalean. Berak, Aitor
Lamasek lagatako kargua har-
tuko dau.

agentzia eratzeari, «merkatu
tendentziak eta dagozan premi-
nak aztertzeko». Barajuenek di-
noanez, «behin-behineko kon-
tratuak %36koa dira eskualde-
an—gehienak ABLEakaz egin-
dakoak—; langabetu asko da-
goz, eta lan-baldintzak oso
txarrak dira». 35 orduko lan-as-
tea egitea eta ordu extrak eza-
batzea lortu behar dala dinoe.
«Ganera, arlo publikoan argi ge-
ratu behar da ezin dirala ABLE-
ak erabilin. Proposamenok
praktikara eroateko, laster hain-
bat ekitaldi egingo dabez.

| AGENDEA IR

ABADINO

AHT Gelditu! Alkarlana
koordinakundearen hatzarra:
Abadifioko gaztetxean egingo dabe batzar
edegia AHT Gelditu! Alkarlana
koordinakundeko kideek, gaur, 19:30ean.

ZORNOTZA

Mahai ingurua: Emakumea eta
gizartean parte hartzea mahai ingurua
eratu dau gaurko Emakumea Sustatzeko
Zentroak. Ekitaldia 20:00etan hasiko da,
eta Emakundeko lehendakari Txaro
Arteagak eta Bagabiltza-ko kide Rosa
Martinek hartuko dabe parte.

DURANGO

Berbaldia: XX/. mendeko emakumearen
lorpenak eta erronkak berbaldia eskainiko
dau gaur Emakundeko lehendakari Txaro

LABURREAN

ERMUA

Berhaldiagaz agurtuko
dabez gaur Justizia
Glohalaren ganeko Il
Jardunaldiak

Justizia Globalaren ganeko
II. Jardunaldiak gaur amaitu-
ko dabez. Komite Internazio-
nalistak eratutako jardunal-
diok berbaldi bategaz agur-
tuko dabez. Bertonizango da
hizlari lez Ifiaki Uribarri eko-
nomilaria — ESK sindikatu-
ko zuzendaritzako kide be
bada bera—. Udal liburute-
gianizango da, 19:00etan.

EHEk enkarteladea eratu
dau «euskaldunen
eskubideak errespetau»
daiezan

Ermuko Euskal Herria Eus-
karaz-ek enkarteladea eratu
dau zapaturako, martiak 23,
«euskaldunen eskubideak
errespetau» daiezan. Hiz-
kuntz eskubideak borrokatuz,
ofizialtasuna eskuratu leloa-
gaz deitutako enkarteladea-
gaz «Ermuko euskaltzaleak
suspertzea» dauka helburu
EHEKk. Era berean, « Euskal
Herrian eta Ermuan egon di-
ran euskeraren aurkako era-
soak salatzea be bai», azaldu
dabenez. Martiaren 23rako
EHEk eratutako Mobilizazi-
no Egunaren barruan egingo
dabe aldarria. Ermuko pla-
zan izango da hitzordua
18:30ean.

ABADINO

‘Trainspotting’ lana
taularatuko dau Juanlu
Escuderok Gaztetxean

Trainspotting antzezlana tau-
laratuko daubihar Juanlu Es-
cuderok, Abadifioko Gazte-
txean. lkuskizuna gaueko
22:15ean hasiko da.

Arteagak Bartolome Ertzilla musika
eskolan. Ekitaldia 16:00etan hasiko da;
eta horregaz amaituko dabez Martiaren
8aren inguruan Emakumea Sustatzeko
Zentroak eratutako ekitaldiak.
Erakusketea: Aitor Ortizen Gure
bazterrak erakusketea ikusi leiteke Arte
eta Historia Museoan. Durango eta
Durangaldeko baztarretan gauez atarako
21 argazkik osotzen dabe erakusketea.

ELORRIO

Zinekluba: Michael Haneke-k
zuzendutako La pianista filma eskainiko
dabe gaur Arriola Kultur Gunean. Pelikulea
20:15ean emongo dabe.

ERMUA

Zinekluba: A. Paris-ek eta D. Fejerman-
ek zuzendutako A mi madre le gustan las
mujeres filma eskainiko dabe gaur Ermua
Zingman 22:15ean.

Herri haten
pasinoa

BALMASEDA. Datorren eguen eta
barikurako dana dago gertu Balmasedan
pasino biziduna egiteko

LUIS JAUREGIALTZO0 / ARGAZKI PRESS

zaskun Basterretxea |

almasedako hainbat bi-

B zilagun Aste Santuko

pasino bizidunari begira

dagoz, datozan eguen eta bari-

kuari. Euskal Herriko ezagune-

netakoa da, eta inguruko eta

kanpoko herrietatik be jente
asko joaten da hori ikusten.

Balmasedako 500en bat lagu-

nek, Kolitza abesbatzagaz bate-
ra, hartzen dabe parte antzer-
kian, Via Crucis alkarteak ger-
tauta. Jose Ramon Zarra zuzen-
dari artistikoaren arabera,
aurten ez da nobedade berezi-
rik egongo. «Izan be, gatxa da
gauza gehiago egitea, hobe-
tzea», nabarmendu eban.
Entsaietan aspaldi, orain dala
laupabost hilabete hasi baziran

be, Eguen Santuan hasten da
pasinoa, Azken Afariagaz eta
Baratzeko Otoitzagaz. Mojen
etxean egiten dabe hori, eta
ikusteko, sarrerea erosi behar
da. Bariku Santu goizean, oste-
ra, Kurutziltzaketea egiten da-
be, eta mojen etxean hasten da
horibe. Lehenengo, Judas urke-
tzen da, gero Pilatoren aurrean,
epaiketea egiten deutsie Jesusi,
eta hortik aurrera, Balmaseda-
ko kaleetan eta Golgota men-
dian egiten dabe antzezpena,
milaka pertsonen aurrean. Je-
sus, kurutzea lepoan daroala,
hainbat bider jausiko da bidean,
eta mendira ailegautakoan, ku-
rutzean josiko dabe. Pasinotik
aparte, hainbat prozesino be
egiten ditue eguen eta barikuan.

Antzezpen dramatiko hau an-
txinako ohiturea da Balmase-
dan, baina ezin leiteke zehatz
esan noizkoa dan. Dana dala,
historialari batzuen arabera, ja-
torria 1480. urtekoa da, eta
gero, urterik-urte gauzak gehitu
egin deutsiez, osotuagoa izan
daiten.

Pasinoko argazkiekin, liburua

Pasinoan egin dituen argazkie-
kin liburua kaleratu dabe Via-
Crucis alkarteak, Udalak eta
Bizkaiko Aldundiak. 1910etik
gaur egunera arte egindako 500
argazki inguru agertzen dira li-
buruan, eta edozein liburuden-
datan erosi leiteke 30 euroan.
Balmaseda. Su pasion viviente.
Patrimonio de la humanidad da
izenburua.

«Eguen gauekoa da gatxena, gehiago
errezitau behar da, barrutik sentiduta»

1.B. ]

Ivan Gutierrez izango da aur-
ten Jesus Balmasedako pasi-
noan. Orain dala hainbat urte
emon eban horretarako izena,
eta Via-Crucis Balmasedako
alkarteak igaz esan eutson
aurten berak egiteko. «Balma-
sedakoaizanda, ilusino handia
egiten deust», esan deutso Gu-
tierrezek Bizkaia-ri. Lau bat hi-
labete daroaz entsaietan, eta
pasinoko zatirik gatxena, bere
eretxiz, eguen gaueko inter-
pretazinoa da.

Maria Ama Birjina, ostera,
Sara Portela izango da aurten,
Judas, Oscar Balenciaga, Ciri-
neo, Marin Gutierrez —Iva-
nen aita—, eta Pilato, Jose Ig-
nacio Galiot.

M Jesus gorpuztubehar zen-
duala esan eutsuenean, zer
sentidu zenduan?
Balmasedakoa izanda, batez
be ilusino handia emon eus-
tan, baina horrek esan gura
dauena aintzat hartuta, ardu-
reabebai.

H Noiz esan eutsuen?

Orain dala urtebete baino
gehiago. Jesus izan baino ur-
tebete arinago, apostoluen tal-
dean urten behar dozu, ohi-
tzen joateko. Hori dala eta,
igazko Aste Santuan banekian
aurten Jesus izango nintzana.
M Igaz zein apostolu izan zi-
nan?

San Andres.

H Aurtengo pasinorako noiz
hasi zarie entsaioak egiten?
Zemendian hasi nintzan ni, as-

teburuetan, Jose Ramon Za-
rraga zuzendari artistikoagaz.
Hasieran, gidoia hartu eta al-
tuan irakurten neban. Eta
abendu aldera, apostoluak be
hasi ziran neugaz entsaietan,
norberabe ohitzen joateko, in-
guruan jentea eukiten ohitzen
joateko.

B Zein da zuretzat zatirik
gatxena?

Batzuek esaten deuste bariku-
koaizango dala gatxena: kuru-
tzealepoan eroan beharra, ka-
leetan zehar, sufrimentua...
Baina niretzat, eguen gauekoa
da gatxena, azken afaria eta
ostekoa. Horrek emoten deust
ardurarik handiena. Izan be,
barikuan baino askoz gehiago
errezitau behar da eguenean,
eta hori barrutik sentiduta era-

kutsi edo agertu behar da jen-
tearen aurrean. Ez da testua
beste barik esan behar, barru-
tik sentiduta baino.

M Fisikoki prestaketa bere-
zirik egin dozu barikuko ku-
rutziltzaketeari begira?

Ez berezirik. Kiroldegira joa-
ten naz, baina aukeratu baino
lehenago be bai. Baina, jakina!
Ez neuke gura kurutzeak pisu
larregirik eukitea!

H Ule luzea eta bizarra itxi
behar izan dozu Jesus iza-
teko...

Hori da txarrena. Bizarra tira,
luzaroago eukitea be ez deust
ardura. Baina ule luzeak bai,
horrek traba handia egiten
deust, nik beti ulea labur-labur
eroan izan dot-eta, hamabost
bat egunero ebagiten izan dot;
eta orain, ule luze honek traba
handia egiten deust. Dana da-
la, orain, tira, nahiko luzea
daukadanez, kopeta bat egin

‘ ’ «Testua ez da

‘ , «Ahal badot,

beste barik
esan behar,
sentiduta
baino »

barikuan
bertan
ebagiko dot
ulea»

neike, eta holan ez da hain go-
gaikarriabe.

B Noiz hasi zinan ulea luze
izten?

Orain dala urtebete, gitxi gora-
behera. Igazko Aste Santuan
edo.

M Aste Santu ostean, ebagi
egingo dozu?

Bai, bai, eta ahal badot, bari-
kuan bertan.




